
Orain urtebete inguru, Aita Agirretxe'k 
euskal-emakumien "ez" bi salatu zitun GOIZ-
ARGI ALDIZKARIAN: Mojatzari, ez. Base-
rrira ezkontzeari, ez. Orduko nere zuzpertzea 
emakumearen alderakoa izan zan. Nola di-
teke mojatzarako gogoa, oraingo gaztedia 
igitzen dan giroak ez du ba, emakumearen 
biotzean goi-maitasunaren sua ixiotzeko txi-
garrik? 

Nola diteke baserriko alabak baserrira ez-
kontzeko gogoa izan, bere amaren eta amo-
naren bizikera latzaren berri ondo jakinda? 
Ez biak errex aitzen nitun. 

Zenbait idatzi irakurri ondoren, irakurri 
orduko aiztu oi ditugu, Beste zenbait ordea, 
gogoan betiko itxatxita gelditzen zaizkigu. 
Onela gelditu zitzaidan Aita Agirretxe'ren 
salatze au gogoan. Baña zenbat eta geiago 
oroitu, orduan eta beste "ez" geiago arkitzen 
ditun euskel-emakumeagan. Eta bat beintzat 
salatu nai det nik ere: euskel-emakumeak, 
euskeraz irakurteari, ez. 

Asko dira, bai, emakume euskeldun artean, 
euskerazkoa irakurten zaleak; baña askozaz 
geiago irakurten ez dutenak. Batzuk: "nik ez 
dakit euskeraz irakurtzen". Besteak: "nik ez 
det irakurtzeko astirik". Besteak beste aitza-
ki bat... eta naiz arpidetuak izan, euske-
reari laguntzearren eurak diotenez, GOIZ-
ARGI; ZERUKO ARGIA; AGUR; eta beste 
geiago, iñork irakurri gabe gelditzen dira 
etxetan. Emakumeak irakurri gabe beintzat. 

Euskel-emakumea, euskeldun ez danaren, 
eta euskotar ere ez dana, beste batzutara 
zaletua dago; erderazko aldizkari arin, prin-
tzesen aundikeri, aberats aundien arrokeri, 
zineko zenbait "izar"-en ezkontz-auzte, na-
barmenkeri, ta beste "keri" guztien zabal-
tzalle diran oietara. 

Ze dirutzak eramaten dituzten aldizkari 
oiek gure artetik emakumeak emanda! Zer 
onuragarri dute irakurgai abek, beste gu-
ziak alde bat utzita berengana lotzeko? 

Amaika aldiz entzun degu, sendiaren eus-
kal sendoena emakumea dala, len orrela 
izango zan, baña gaur ezin genezake esan 
au baiztu; gutxiago eusko-giroan iraungo 
duan sendiaren euskai. 

Mojatzari ez... Baserrira ezkontzeari ez... 
Euskel giroari ez... 

Baña... baña... zer egiten degu euske-
raz, emakume gaztearen biotzean eusko-go-
goaren sua ixiotzeko? 

Tolosa'ko erretore izan zan On Patrizio 
Orkaiztegi jaunak esan, omen zuan, euskereak 
luzeran galtzen duan aneurkin edo metro ba-
koitzeko, fedeak luzezabalean galtzen duala 
metro ori. 

Nik ez dakit Orkaiztegi jaunak fedea 
euskereari lotu zion, edo euskereari fedea. 
Ez da gauza bera. Baña elkarrekin dijoaz 
galbidean, Eta fede ta euskera gabeko sen-
dia, sendi izatetik urruti geldituko da. Euskel 
sendi izatetik beintzat. Baña emakumea sen-
diaren euskal sendoena baldin ba'da itxartu 
zaite emakume gazte ori, ta ekin ikurritz 
onekin: 

NI EUSKEL-SENDIARENTZAT, ETA EUS-
KEL-SENDIA JAUNGOIKOARENTZAT. 

